
1. UVOD 

 

Poljoprivredna savjetodavna služba za poljoprivrednike predstavlja vrstu pomoći koja 
doprinosi povećanju njihovih znanja, efikasnosti, produktivnosti i profitabilnosti poljoprivredne 
proizvodnje, te doprinosi dobrobiti njihovih porodica, zajednice i društva u cjelini. Istovremeno 
ona je dio poljoprivredne politike svake zemlje i važan instrument za postizanje zacrtanih ciljeva 
te politike i sredstvo za komunikaciju s poljoprivrednicama.  

Aktivnosti Javne poljoprivredne savjetodavne službe u Federaciji Bosne i Hercegovine u 
2022. godini utvrđene su Programom rada Javne poljoprivredne savjetodavne službe u Federaciji 
Bosne i Hercegovine za 2022. godinu (u daljem tekstu: „Program“) koji sadrži: strateške i 
operativne ciljeve i mjere za realizaciju utvrđenih ciljeva. 

 

 

2. ANALIZA STANJA 

 

2.1. Zakonodavni okvir  
 

Sistem poljoprivrednog savjetodavstva u Federaciji BiH uređen je: 
 

- Zakonom o poljoprivrednim savjetodavnim službama („Službene novine Federacije BiH, 
broj 66/13) (u daljem tekstu: „Zakon“);  

- Pravilnikom o obuci, certifikatu i Registru poljoprivrednih savjetodavaca („Službene 
novine Federacije BiH“, broj 38/15); 

- Pravilnikom o načinu i postupku izdavanja licence, upisu i vođenju podataka u Registru 
poljoprivrednih savjetodavnih službi („Službene novine Federacije BiH“, broj 38/15) i 

- Pravilnikom o metodama savjetodavnog rada („Službene novine Federacije BiH“, broj 
44/14).  

 
Navedenim zakonskim aktima utvrđeni se uslovi za cerifikovanje i registrovanje 

poljoprivrednih savjetodavaca (u daljem tekstu: „savjetodavac“), definisana je savjetodavna 
djelatnost, utvrđeno je ko je može obavljati i pod kojim uslovima i utvrđen je način finansiranja 
poljoprivrednih savjetodavnih službi.  
 

2.2. Poljoprivredni savjetodavac 
 

Pravilnikom o obuci, certifikatu i Registru poljoprivrednih savjetodavaca utvrđeno je da 
u Federaciji BiH savjetodavac može biti specijalizovan i posjedovati certifikat za jednu ili više 
sljedećih oblasti savjetodavne djelatnosti: 

 
- ratarstvo, povrtlarstvo, mehanizacija i ekonomika ovih proizvodnji; 
- voćarstvo, mehanizacija i ekonomika ove proizvodnje;  
- vinogradarstvo, mehanizacija i ekonomika ove proizvodnje; 
- stočarstvo, akvakultura, mehanizacija i ekonomika ovih proizvodnji; 
- ruralni razvoj. 

 
U Registar poljoprivrednih savjetodavaca koji vodi Federalno ministarstvo poljoprivrede, 

vodoprivrede i šumarstva i koja se revidira svake godine upisano je 90 poljoprivrednih 
savjetodavaca. Lista odobrenih/upisanih i brisanih savjetodavaca iz Registra poljoprivrednih 
savjetodavaca objavljena je u „Službenim novinama Federacije Bosne i Hercegovine“, broj 36/21. 
Ista je objavljena i na internet stranici Federalnog ministarstva poljoprivrede, vodoprivrede i 
šumarstva.  

2.3. Javna poljoprivredna savjetodavna služba u Federaciji BiH 

 

U skladu sa Zakonom Javnu poljoprivrednu savjetodavnu službu u Federaciji BiH čine:  

- Federalno ministarstvo poljoprivrede, vodoprivrede i šumarstva - Centralna 
poljoprivredna savjetodavna služba;  

- kantonalne poljoprivredne savjetodavne službe i 
- gradske i općinske poljoprivredne savjetodavne službe.  

 

2.3.1. Federalno ministarstvo poljoprivrede, vodoprivrede i šumarstva - Centralna 
poljoprivredna savjetodavna služba 
 

Federalno ministarstvo poljoprivrede, vodoprivrede i šumarstva vrši poslove Centralne 

poljoprivredne savjetodavne službe utvrđene članom 8. Zakona. 

 

2.3.2. Kantonalne poljoprivredne savjetodavne službe 

U skladu sa članom 9. Zakona poslove javne poljoprivredne savjetodavne službe u 

kantonima vrše kantonalne poljoprivredne savjetodavne službe koje se formiraju u okviru 

kantonalnih ministarstava, kantonalnih agencija i zavoda. 

 
2.3.3.Gradske i općinske poljoprivredne savjetodavne službe  

Poslove javne poljoprivredne savjetodavne službe u gradovima i općinama u skladu sa 
članom 10. Zakona vrše gradske i općinske poljoprivredne savjetodavne službe koje se osnivaju u 

skladu sa Zakonom o principima lokalne samouprave („Službene novine Federacije BiH“, broj 
51/06).  

Prema podacima iz Registra poljoprivrednih savjetodavaca koji vodi Federalno 
ministarstvo poljoprivrede, vodoprivrede i šumarstva i podataka koje su dostavila nadležna 
kantonalna ministarstva u Javnoj poljoprivrednoj savjetodavnoj službi u Federaciji BiH zaposlen 

je 51 savjetodavac. Broj savjetodavaca u Javnoj poljoprivrednoj savjetodavnoj službi u Federaciji 
BiH prikazan je u Tabeli1. 

 
Tabela 1. Broj savjetodavaca u Javnoj poljoprivrednoj savjetodavnoj službi u Federaciji BiH 

Javna poljoprivredna savjetodavna služba u Federaciji BiH 
(Centralna, kantonalne, gradske i općinske poljoprivredne 

savjetodavne službe) 

Broj 
savjetodavaca 

Federalno ministarstvo poljoprivrede, vodoprivrede i šumarstva – 
Centralna poljoprivredna savjetodavna služba 

3 

Kantonalne poljoprivredne savjetodavne službe 23 
Gradske i općinske poljoprivredne savjetodavne službe 25 

UKUPNO 51 
 

 

3. CILJEVI RADA JAVNE POLJOPRIVREDNE SAVJETODAVNE SLUŽBE U FEDERACIJI 
BIH 

Javna poljoprivredna savjetodavna služba aktivnosti usmjerava u dva pravca: 
 

 pomoć poljoprivrednim proizvođačima u vršenju njihovih osnovnih i dopunskih 
djelatnosti, 

 kao jedan od instrumenata provođenja poljoprivredne politike pomaže u realizaciji 
postavljenih ciljeva poljoprivredne politike na svim nivoima vlasti u Federaciji BiH. 

 
Strateški ciljevi Javne poljoprivredne savjetodavne službe su: 

 
Strateški cilj 1. Razvoj funkcionalne Javne poljoprivredne savjetodavne službe u 

Federaciji BiH 
  
Strateški cilj 2. Povećanje konkurentnosti poljoprivrednih gazdinstava 
  
Strateški cilj 3. Povećanje obima korištenja novčanih podsticaja po modelu podsticaja 

proizvodnji sa svih nivoa vlasti u Federaciji BiH 
  
Strateški cilj 4. Razvoj ruralnih područja i očuvanje tradicionalnih vrijednosti  
  
Strateški cilj 5. Očuvanje okoliša 

 

Strateški cilj 1. Razvoj funkcionalne Javne poljoprivredne savjetodavne službe u 
Federaciji BiH  

 
Opis: 
Preduslov za uspješno vršenje poslova savjetodavne djelatnosti od strane Javne poljoprivredne 
savjetodavne službe na svim nivoima vlasti u Federaciji BiH jesu odgovarajući ljudski kapaciteti, 
što podrazumijeva odgovarajući broj savjetodavaca; adekvatnu sistematizaciju radnih mjesta; 
kontinuirani razvoj znanja i vještina savjetodavaca; odgovarajuću tehničku opremljenost službi i 
uspostavljen potrebni informacioni sistem. 
 
Mehanizam djelovanja: 
Osnovni mehanizam razvoja funkcionalne Javne poljoprivredne savjetodavne službe u Federaciji 
BiH jeste uspostavljanje Javne poljoprivredne savjetodavne službe u Federaciji BiH u skladu sa 
Zakonom, odgovarajući ljudski, materijalni i tehnički kapaciteti i stabilno finansiranje službi na 
svim nivoima vlasti u Federaciji BiH. 
 
Procjena mogućih problema i rizika: 

- pandemija; 
- odluke na svim nivoima vlasti koje se odnose na formiranje poljoprivrednih savjetodavnih 

službi, odgovarajuća unutrašnja organizacija službi i popuna radnih mjesta; 
- odluke na svim nivoima vlasti koje se odnose na izdvajanje potrebnih finansijskih 

sredstava za rad poljoprivrednih savjetodavnih službi.  
 

Operativni cilj 1. Unaprjeđenje vještina savjetodavaca 
Opis i obrazloženje Okosnica poljoprivrednih savjetodavnih službi na svim nivoima vlasti su 

osposobljeni i obučeni poljoprivredni savjetodavci koji mogu odgovoriti 
potrebama poljoprivrednih proizvođača. Da bi se to postiglo neophodno 
je kontinuirano razvijati njihova znanja, vještine i sposobnosti kroz 
redovnu godišnju obuku savjetodavaca utvrđenu Zakonom i 
podzakonskim propisima, kao i obuke koje nisu obuhvaćene redovnom 
godišnjom obukom savjetodavaca koje će biti provođene uz podršku 
međunarodnih projekata. 

Mjera 1 Obuka za certifikaciju savjetodavaca i redovna godišnja obuka 
savjetodavaca  

Opis i obrazloženje Programi obuke savjetodavaca: Program teoretske i praktične obuka za 
certifikaciju („Službene novine F BiH“, broj 103/18) i Program obavezne 
godišnje obuka certifikovanih savjetodavaca („Službene novine F BiH“, 
broj 103/18) koje provode naučno-obrazovne institucije u Federaciji BiH 
obuhvataju teoretske i praktične aspekte osposobljavanja savjetodavaca 
i imaju za cilj poboljšanje i ažuriranje znanja i vještina savjetodavaca. 

Izvori finansiranja Organ uprave u kojem su savjetodavci zaposleni 
Indikatori praćenja Broj potvrda, izdatih od strane izvođača godišnje obuke, kojima se 

dokazuje da su savjetodavci prošli redovnu godišnju obuku u 2022. 
godini. 

Mjera 2. Obuke koje nisu obuhvaćene redovnom godišnjom obukom 
savjetodavaca 

Opis i obrazloženje U cilju kontinuiranog razvoja znanja, vještina i sposobnosti 
savjetodavaca pored redovne godišnje obuke savjetodavaca u saradnji sa 
međunarodnim projektima će se provoditi obuke koje nisu obuhvaćene 
redovnom godišnjom obukom savjetodavaca. Obukom će biti 
obuhvaćene oblasti i teme koje neće biti obuhvaćene redovnom 
godišnjom obukom, a biće utvrđene na osnovu potreba savjetodavaca.  

Izvori finansiranja Međunarodni projekti  
Indikatori praćenja Broj održanih obuka koje nisu obuhvaćene redovnom godišnjom 

obukom savjetodavaca i broj savjetodavaca koji su prošli tu obuku. 
Operativni cilj 2. Tehničko opremanje Javne poljoprivredne savjetodavne službe u 

Federaciji BiH 
Opis i obrazloženje Odgovarajuća tehnička opremljenost Javne poljoprivredne savjetodavne 

službe na svim nivoima vlasti u Federaciji BiH (kompjuteri, laptopi, 
fotoaparati, kamere i drugo) su preduslov za rad službe. 

Mjera 1. Nabavka računarske i druge opreme  

Opis i obrazloženje Odgovarajuća tehnička opremljenost Javne poljoprivredne savjetodavne 
službe na svim nivoima vlasti u Federaciji BiH (kompjuteri, laptopi, 
kamere, fotoaparati i drugo) pored odgovarajućih ljudskih kapaciteta su 
preduslov za rad službi. Za bolju dostupnost službi i komunikaciju sa 
korisnicima neophodna je odgovarajuća kompjuterska oprema koja 
može podržati informacioni sistem za uvezivanje službi sa svih nivoa 
vlasti i web stranicu Javne poljoprivredne savjetodavne službe u 
Federaciji BiH. 

Izvori finansiranja Budžeti na svim nivoima vlasti u Federaciji BiH i međunarodni projekti. 
Indikatori praćenja Oprema nabavljena za Javnu poljoprivrednu savjetodavnu službu u 

Federaciji BiH u 2022. godini 
Operativni cilj 3. Razvoj informacionih sistema i izrada savjetodavnih materijala 
Opis i obrazloženje Informacioni sistem koji bi uvezao službe na svim nivoima vlasti i web 

stranice Javne poljoprivredne savjetodavne službe u Federaciji BiH su 
bitni alati za prenos informacija prema korisnicima, kao i između službi. 
Njihovim uspostavljanjem će biti osigurano brže širenje informacija i 
savjeta prema krajnjim korisnicima, nego što je to u ovom trenutku. 
Paralelno s razvojem informacionih sistema potrebno je raditi na izradi 
savjetodavnih materijala namijenjenih i savjetodavcima i 
poljoprivrednicima, a i drugim zainteresovanim. 

Mjera 1. Uspostavljanje informacionog sistema i izrada web stranice Javne 
poljoprivredne savjetodavne službe u Federaciji BiH 

Opis i obrazloženje Informacioni sistem osigurat će protok informacija između službi s 
različitih nivoa vlasti i osigurati kvalitetniji rad službi. Web stranica 

Javne poljoprivredne savjetodavne službe u Federaciji BiH će osigurati 
daleko brže širenje informacija i savjeta prema poljoprivrednicima i 
ostalim zainteresovanim nego što je to do sada. 

Izvori finansiranja Međunarodni projekti i Budžeti sa svih nivoa vlasti u Federaciji BiH 

Indikatori praćenja Uspostavljen informacioni sistem za uvezivanje poljoprivrednih 
savjetodavnih službi sa različitih nivoa vlasti u Federaciji BiH. 
Izrađena i u funkciji web stranica Javne poljoprivredne savjetodavne 
službe u Federaciji BiH  

Mjera 2. Izrada savjetodavnih materijala  
Opis i obrazloženje Savjetodavni materijali su jedan od alata za rad poljoprivredne 

savjetodavne službe, te je potrebno izraditi materijale za koje se ustanovi 
da su u ovoj fazi najpotrebniji za biljnu i animalnu proizvodnju, te katalog 
kalkulacija pokrića varijabilnih troškova poljoprivrednih proizvodnji 
koji će biti dobra osnova svakom poljoprivrednom proizvođaču za 
cjelovitu analizu poslovanja i vođenje gazdinstva, te donošenje odluka o 
strukturi i obimu sadašnje i buduće proizvodnje i promjenama, kao i o 
potrebnim ulaganjima u dalji razvoj i napredak gazdinstva i dr. 

Izvori finansiranja Međunarodni projekti i Budžeti sa svih nivoa vlasti u Federaciji BiH 
Operativni cilj 4. Promovisanje rada Jave poljoprivredne savjetodavne službe u 

Federaciji BiH 
Opis i obrazloženje Nakon ispunjavanja nekih od mjera iz strateškog cilja 1. potrebno je 

promovisati Javnu poljoprivrednu savjetodavnu službu u Federaciji BiH, 
kako bi ona bila prepoznatljivija među poljoprivrednicima i 
stanovnicima ruralnih područja. 

Mjera 1. Organizovanje radionica i seminara, štampanje reklamnog 
materijala i medijski istupi 

Opis i obrazloženje U cilju promovisanja rada Javne poljoprivredne savjetodavne službe u 
2022. godini organizovat će se radionice, štampati reklamni materijali, 
organizovati medijski istupi, putem kojih će se poljoprivrednim 
proizvođačima i stanovnicima ruralnih područja predstaviti rad Javne 
poljoprivredne savjetodavne službe u Federaciji BiH.  

Izvori finansiranja Međunarodni projekti i Budžeti svih nivoa vlasti u Federaciji BiH 
Indikatori praćenja Broj promotivnih radionica, dana otvorenih vrata, štampanog reklamnog 

materijala, medijskih istupa i ostalo. 
 

Strateški cilj 2 Povećanje konkurentnosti poljoprivrednih gazdinstava 
 
Opis: 
Poljoprivredna gazdinstva (u daljem tekstu: „PG“) posluju u uslovima sve veće konkurencije i 
suočavaju se s brojnim problemima kao što su: promjene obima proizvodnje, osiguranje 
investicionih sredstava, odabir tržišnih alternativa, povećani poslovni rizici i drugo. Primjena 
inovativnih tehnologija i praksi u biljnoj i stočarskoj proizvodnji, planiranje i upravljanje PG-om 
od izuzetne su važnosti za povećanje dohotka i ekonomske održivosti poslovanja PG-a i povećanje 
njihove konkurentnosti. 
 
Mehanizam djelovanja: 
Davanjem stručnih savjeta u vezi s tehničko – tehnološkim inovacijama u proizvodnji i 
planiranjem i upravljanjem PG-om savjetodavci mogu doprinijeti povećanju dohotka i ekonomske 
održivosti poslovanja PG-a i povećanju njihove konkurentnosti. 
 
Procjena mogućih problema i rizika: 

- pandemija 

- odluke na svim nivoima vlasti, a koje se prvenstveno odnose na izdvajanje finansijskih 
sredstava za rad poljoprivrednih savjetodavnih službi. 

 
Operativni cilj 1. Tehničko – tehnološko unaprjeđenje PG-a 
Opis i obrazloženje Primjena inovativnih tehnologija i praksi u biljnoj i stočarskoj 

proizvodnji okosnica su tehničko – tehnološkog unaprjeđenja PG-a. 
Zadaća poljoprivredne savjetodavne službe je prenos znanja i 
upoznavanje poljoprivrednih proizvođača sa inovativnim 
tehnologijama, usklađenim sa propisima i dobrom poljoprivrednom 
praksom 

Mjera 1. Individualno savjetovanje i sistemsko praćenje PG-a 
Opis i obrazloženje Direktni kontakti savjetodavca sa korisnikom na PG-u ili u kancelariji 

savjetodavca, kontakt putem telefona, faksa, e-maila i praktični 
demonstracioni rad, provodi se u slučajevima specifičnih potreba 
korisnika, kada je korisniku potrebito dati specijalističke stručne 
savjete vezane za proizvodnju i konkretan problem kojeg treba 
riješiti.  
U Prilogu 2. data su područja savjetovanja vezana za tehničko-
tehnološka savjetovanja, teme i podteme. Broj individualnih savjeta, 
područja savjetovanja i teme utvrditi će kantonalne poljoprivredne 
savjetodavne službe u skladu sa stanjem na terenu i potrebama 
poljoprivrednih proizvođača. 

Izvori finansiranja Budžeti kantonalnih, poljoprivrednih savjetodavnih službi 
Indikatori praćenja Broj individualnih savjeta poljoprivrednicima 
Mjera 2. Grupne metode savjetodavnog rada  
Opis i obrazloženje Grupni rad savjetodavca sa udruženjima poljoprivrednika, 

asocijacijama, zadrugama i posebnom grupom korisnika istih 
proizvodnih usmjerenja, formiranim, sa ciljem pružanja 
savjetodavnih usluga vezano za pitanja od značaja za tu grupu 
provodi se putem: predavanja, kurseva, seminara, praktičnog 
prikaza, prezentacija, studijskih grupa, stručnih putovanja, dana 
polja, demonstracija, oglednih rezultata novih tehnologija i slično. 
Ima za cilj informisati korisnika o novostima u proizvodnjama i 
tehnologijama vezano za proizvodnje. 

U Prilogu 2. data su područja savjetovanja vezana za tehničko-
tehnološka savjetovanja, teme i podteme. Broj grupnih savjeta, 
područja savjetovanja i teme utvrditi će kantonalne poljoprivredne 
savjetodavne službe u skladu sa stanjem na terenu i potrebama 
poljoprivrednih proizvođača.  

Izvori finansiranja Budžeti kantonalnih poljoprivrednih savjetodavnih službi  
Indikatori praćenja Broj održanih aktivnosti sa grupama 
Mjera 3. Masovne metode savjetodavnog rada  
Opis i obrazloženje Korištenje javnih medija, kao što su TV i radio stanice, štampanje 

savjetodavnih materijala, web portali, korištenje SMS poruka putem 
mobilnih telefona i slično radi informiranja i savjetovanja 
potencijalno većeg broja korisnika, koristi se za brzo pružanje općih 
i kratkih informacija korisnicima, kao što su: kratki i jasni stručni 
prikazi, uputstava za rad i rješenja problema u proizvodnji i slično ili 
kao poziv korisnicima da se uključe u grupno savjetovanje ili za 
stručno savjetovanje o oblastima važnim korisnicima.  
U Prilogu 2. data su područja savjetovanja vezana za tehničko-
tehnološka savjetovanja, teme i podteme. Broj savjetovanja velikom 

broju zainteresovanih, područja savjetovanja i teme utvrditi će 
kantonalne poljoprivredne savjetodavne službe u skladu sa stanjem 
na terenu i potrebama poljoprivrednih proizvođača. 

Izvori finansiranja Budžeti kantonalnih poljoprivrednih savjetodavnih službi 
Indikatori praćenja Broj javnih nastupa, broj publikacija, štampanih materijala, objava na 

web portalu i sl. 
Operativi cilj 2. Povećanje dohotka i ekonomske održivosti poslovanja PG-a 
Opis i obrazloženje Upravljanje PG-om u uslovima povećane konkurencije zahtijeva 

poslovno odlučivanje u znatno dinamičnijim uslovima. Faktori, kao 
što su: savremene tehnologije, promjene obima proizvodnje, 
osiguranje investicionih sredstava, odabir tržišnih alternativa i 
povećani poslovni rizici, novi su problemi sa kojima se 
poljoprivrednici moraju suočavati, ali isto tako predstavljaju i nove 
mogućnosti PG-a. 
Upravljanje PG-om je veoma bitno za uspješnu poljoprivrednu 
proizvodnju, jer je PG biznis i mora ostvarivati profit, kako bi opstalo 
i osigurao dobar standard života porodici koja na PG-u živi. Davanjem 
stručnih savjeta u vezi sa planiranjem i upravljanjem PG-om 
savjetodavci mogu doprinijeti povećanju dohotka i ekonomske 
održivosti poslovanja PG-a. 

Mjera 1. Individualno savjetovanje poljoprivrednih proizvođača  
Opis i obrazloženje Direktnim kontaktom sa korisnikom (na PG-u, u kancelariji 

savjetodavca, putem e-maila ili telefonom) savjetodavci pružaju 
slijedeće savjetodavne usluge: pomoć pri upisu u Registar PG-a, daju 
savjete o potrebi redovnog vođenja evidencija, osnova finansija, 
kalkulacija i knjigovodstva na PG-u, planiranju poslovanja – pomoć 
pri izradi jednostavnih poslovnih planova, promovisanju 
investicionog ulaganja u poljoprivrednu proizvodnju, pružanje 
informacija o mogućnosti i načinu ostvarivanja novčane podrške za 
investiciono ulaganje na PG –u, mogućnosti dobivanja povoljnih 
kreditnih sredstava. 

Izvori finansiranja Budžeti kantonalnih poljoprivrednih savjetodavnih službi 
Indikatori praćenja Broj individualnih savjeta poljoprivrednicima 
Mjera 2. Grupne metode savjetodavnog rada   
Opis i obrazloženje Grupni rad savjetodavaca sa udruženjima poljoprivrednika, 

asocijacijama, zadrugama sa ciljem informisanja korisnika o mjerama 
poljoprivredne politike, a u vezi sa korištenjem novčanih podrški i 
povoljnih kreditnih sredstava za investiciono ulaganje na PG -u (sa 
svih nivoa vlasti i međunarodnih projekata). Provodi se putem 
predavanja, prezentacija, web portala, štampanjem brošura i letaka. 

Izvori finansiranja Budžeti sa svih nivoa vlasti 
Indikatori praćenja Broj javnih nastupa, broj publikacija, štampanih plakata, brošura, 

objava na web portalu i sl. 
 
Strateški cilj 3. Povećanje obima korištenja novčanih podsticaja po modelu podsticaja 
proizvodnji sa svih nivoa vlasti u Federaciji BiH 
 
Opis: 
Mjere poljoprivredne politike koje imaju karakter direktne podrške poljoprivrednim 
proizvođačima (podsticaji po modelu podsticaja proizvodnji) predstavljaju najznačajniji vid 
podrške sektoru poljoprivrede u Federaciji BiH. 
 
Mehanizam djelovanja 

Davanjem stručnih savjeta u vezi sa ostvarivanjem prava na podsticaje proizvodnjama putem 
individualnih savjeta, savjetovanja grupa i velikog broja zainteresovanih, savjetodavci mogu 
doprinijeti stabilnosti dohotka i održivosti poslovanja PG-a. 
 
Procjena mogućih problema i rizika: 

- pandemija 
- odluke na svim nivoima vlasti, a koje se prvenstveno odnose na izdvajanje financijskih 

sredstava za rad poljoprivrednih savjetodavnih službi 
 

Operativni cilj 1. Povećanje informisanosti poljoprivrednika o podsticajima 
poljoprivrednoj proizvodnji (biljnoj i animalnoj) 

Opis i obrazloženje Prenošenjem informacija i davanjem stručnih savjeta 
poljoprivrednicima o podrškama za poljoprivredne proizvodnje sa 
svih nivoa vlasti u Federaciji BiH savjetodavci mogu doprinijeti 
stabilnosti dohotka i održivosti poslovanja PG-a. 

Mjera 1. Individualno savjetovanje korisnika  
Opis i obrazloženje Savjetodavci će direktnim kontaktom sa klijentom (na PG-u, u 

kancelariji savjetodavca, kontaktom putem telefona ili e-maila) 
pružati informacije o mogućnostima i načinu ostvarivanja prava za 
podsticaje poljoprivrednoj proizvodnji (biljnoj i animalnoj) sa svih 
nivoa vlasti, zakonskim i podzakonskim odredbama vezano za uslove 
prilikom apliciranja, davati informacije o prihvatljivosti korisnika u 
odnosu na propisane kriterije. 

Izvori finansiranja Budžeti kantonalnih poljoprivrednih savjetodavnih službi 
Indikatori praćenja Broj individualnih savjeta 
Mjera 2. Grupne metode savjetodavnog rada  
Opis i obrazloženje Grupni rad savjetodavaca s udruženjima poljoprivrednika - 

savjetodavci će pružati informacije korisnicima o mogućnosti i načinu 
ostvarivanja prava na podsticaje poljoprivrednoj proizvodnji (biljnoj 
i animalnoj) sa svih nivoa vlasti, zakonskim i podzakonskim 
odredbama vezano za uslove prilikom apliciranja, davati informacije 
o prihvatljivosti korisnika u odnosu na propisane kriterije.  
Provodi se putem predavanja i sastanaka. 

Izvori finansiranja Budžeti svih nivoa vlasti 
Indikatori praćenja Broj održanih sastanaka sa grupom (radionica, informativnih 

sastanaka)  
Mjera 3. Masovne metode savjetodavnog rada  
Opis i obrazloženje Savjetodavci će informisati sve korisnike o mogućnostima i načinu 

ostvarivanja prava na podsticaje poljoprivrednoj proizvodnji (biljnoj 
i animalnoj) sa svih nivoa vlasti.  
Provodi se putem medija, web portala, izrada brošura, letaka.  

Izvori finansiranja Budžeti svih nivoa vlasti 
Indikatori praćenja Broj javnih istupa (putem medija ili društvenih mreža), broj 

objavljenih informacija na web stranicama, broj štampanih i 
podijeljenih letaka i brošura. i dr. 

 

Strateški cilj 4. Poboljšanje kvaliteta života u ruralnim područjima 
 
Opis: 
Diverzifikacija se smatra ključnom komponentom ruralnog razvoja nekog područja. Poljoprivreda 
i proizvodnja hrane nisu jedine djelatnosti na PG –u, već to može biti i spektar drugih djelatnosti 
koje imaju za cilj povećanje dodatnih izvora prihoda i povećanje dohotka na PG -u. Uvođenjem 

dodatnih djelatnosti na PG-u stvara se manja zavisnost prihoda PG-a od samo poljoprivredne 
proizvodnje.  
 
Mehanizam djelovanja: 
Davanje informacija i pružanje savjeta putem rada s pojedincima, sa grupom i većim brojem 
zainteresovanih o mogućnostima i planiranju diverzifikacije djelatnosti na PG-ovima; pružanje 
pomoći pri izradi jednostavnih poslovnih planova u vezi sa diverzifikacijom djelatnosti na PG-u, 
pružanje informacija korisnicima o mogućnosti i načinu ostvarivanja podrške za mjeru ruralnog 
razvoja – diverzifikacija djelatnosti na PG-u, zakonskim i podzakonskim odredbama vezano za 
uslove prilikom apliciranja; davanje informacija o prihvatljivosti korisnika u odnosu na propisane 
kriterije. 
 
Procjena mogućih problema i rizika: 

- pandemija, 
- odluke na svim nivoima vlasti, a koje se prvenstveno odnose na izdvajanje financijskih 

sredstava za rad poljoprivrednih savjetodavnih službi. 
 

Operativni cilj 1. Diverzifikacija ekonomskih djelatnosti na PG-u u svrhu povećanja 
prihoda i kvaliteta života u ruralnim područjima 

Opis i obrazloženje Promovisanjem razvoja i diverzifikacije ruralnih ekonomskih 
aktivnosti (ulaganje u razvoj: ruralnog turizma, tradicionalnih zanata, 
direktnu prodaju na PG-u, izgradnju ili adaptaciju mikro proizvodnih 
pogona za preradu poljoprivrednih proizvoda itd.), te davanjem 
informacija o novčanim podsticajima za diverzifikaciju na PG-u 
savjetodavci mogu doprinijeti ubrzanju ekonomskog razvoja ruralnih 
područja. 

Mjera 1. Individualno savjetovanje korisnika  
Opis i obrazloženje Savjetodavci će direktnim kontaktom sa klijentom (na PG-u, u 

kancelariji savjetodavca, kontaktom putem telefona ili e-maila) 
pružati informacije o mogućnostima i planiranju diverzifikacije 
djelatnosti na PG-u, pružati pomoć pri izradi jednostavnih poslovnih 
planova u vezi sa diverzifikacijom djelatnosti na PG-u, pružati 
informacije korisnicima o mogućnosti i načinu ostvarivanja podrške 
za mjeru ruralnog razvoja – diverzifikacija djelatnosti na PG-u, 
zakonskim i podzakonskim odredbama vezano za uslove prilikom 
apliciranja, davati informacije o prihvatljivosti korisnika u odnosu na 
propisane kriterije. 

Izvori finansiranja Budžeti svih nivoa vlasti u Federaciji BiH 
Indikatori praćenja Broj individualnih savjeta 
Mjera 2. Grupne metode savjetodavnog rada  
Opis i obrazloženje Grupni rad savjetodavaca sa udruženjima poljoprivrednika. 

Savjetodavci će pružati informacije korisnicima o mogućnosti i 
načinu ostvarivanja podrške za mjeru ruralnog razvoja – 
diverzifikacija djelatnosti na PG-u, (sa svih nivoa vlasti u Federaciji 
BiH i međunarodnih projekata).  
Provodi se putem predavanja i sastanaka. 

Izvori finansiranja Budžeti svih nivoa vlasti u Federaciji BiH 
Indikatori praćenja Broj održanih sastanaka sa grupom (radionica, informativnih 

sastanaka)  
Mjera 3. Masovne metode savjetodavnog rada  
Opis i obrazloženje Masovni rad savjetodavaca sa korisnicima iz ruralnih područja - 

savjetodavci će informisati korisnike o mogućnosti i načinu 
ostvarivanja podrške za mjeru ruralnog razvoja – diverzifikacija 

djelatnosti na PG-u, (sa svih nivoa vlasti u Federaciji BiH i 
međunarodnih projekata). Provodi se putem medija, web portala, 
izrada brošura, letaka.  

Izvori finansiranja Budžeti svih nivoa vlasti u Federaciji BiH 
Indikatori praćenja Broj javnih istupa (putem medija ili društvenih mreža), broj 

objavljenih informacija na web stranicama, broj tiskanih i 
podijeljenih letaka i brošura. i dr. 

 

Strateški cilj 5. Očuvanje okoliša i prilagođavanje klimatskim promjenama 
 
Opis: 
Pravilno korištenje i upravljanje prirodnim resursima jedno je od ključnih pitanja današnjice i 
usko je vezano za poljoprivrednu djelatnost. Niz je propisa u domaćem zakonodavstvu kojima se 
propisuju načini proizvodnje i korištenja prirodnih resursa kojih su se poljoprivrednici dužni 
pridržavati.  
Osim upravljanja prirodnim resursima jedno od bitnih pitanja današnjice su klimatske promjene, 
čije posljedice su već vidljive u poljoprivrednoj proizvodnji, pa je prilagođavanje proizvodnje 
klimatskim promjenama jedan od ključnih izazova za poljoprivredne proizvođače. 
 
Mehanizam djelovanja: 
Informisanje i savjetovanje poljoprivrednika o zakonodavnom okviru kojim se utvrđene mjere 
očuvanja okoliša. Obzirom da u Bosni i Hercegovini u ovoj oblasti nije donesen niz propisa 
poljoprivredni savjetodavci mogu davati preporuke koje se tiču dobre poljoprivredne prakse i 
prilagođavanja klimatskim promjenama. 
 
Procjena mogućih problema i rizika 

- pandemija, 
- odluke na svim nivoima vlasti, a koje se prvenstveno odnose na izdvajanje financijskih 

sredstava za rad poljoprivrednih savjetodavnih službi. 
 

Operativni cilj 1. Dobra poljoprivredna praksa 
Opis i obrazloženje Proizvodnja pod kontrolom i nadzorom koja ne zagađuje okolinu i ne 

remeti ravnotežu u prirodi nastoji se postići setom propisa koji daju 
smjernice i okvire za poljoprivrednu proizvodnju. Dio tih propisa u 
BiH već postoji, ali veći dio tek treba donijeti. Savjetovanje 
poljoprivrednika o mjerama koje su regulisane propisima zadaća je 
poljoprivredne savjetodavne službe. Zadaća poljoprivredne 
savjetodavne službe je i upoznavanje zainteresovanih i davanje 
preporuka za dobru poljoprivrednu praksu za proizvodne procese 
koji nisu regulisani propisima. 

Mjera 1. Masovne metode savjetodavnog rada 
Opis i obrazloženje Savjetovanje poljoprivrednika o mjerama koje su regulisane 

propisima; upoznavanje zainteresovanih i davanje preporuka za 
dobru poljoprivrednu praksu za proizvodne procese koji nisu 
regulisani propisima putem izrade pisanih materijala o načelima 
dobre poljoprivredne prakse. 

Izvori finansiranja Budžet Federalnog ministarstva poljoprivrede, vodoprivrede i 
šumarstva i kantonalnih poljoprivrednih savjetodavnih službi 

Indikatori praćenja Broj distribuiranih pisanih materijala 
Operativni cilj 1. Prilagođavanje klimatskim promjenama  
Opis i obrazloženje Posljedice klimatskih promjena već su vidljive u poljoprivrednoj 

proizvodnji, pa je prilagođavanje proizvodnje klimatskim 

promjenama jedan od ključnih izazova za poljoprivredne 
proizvođače. 

Mjera 1. Grupne metode savjetodavnog rada  
Opis i obrazloženje Grupni rad savjetodavaca sa udruženjima poljoprivrednika. 

Poljoprivredni savjetodavci će pružati informacije korisnicima o 
prilagođavanju tehnologije uzgoja i sortimenta klimatskim 
promjenama.  
Provodi se putem predavanja i sastanaka. 

Izvori finansiranja Budžeti svih nivoa vlasti 
Indikatori praćenja Broj održanih sastanaka sa grupom (radionica, informativnih 

sastanaka)  
 
 

4. PROVOĐENJE PROGRAMA  
 

U skladu sa članom 11. Zakona kantonalne, gradske i općinske poljoprivredne 
savjetodavne službe i Centralna poljoprivredna savjetodavna služba dužne su međusobno 
sarađivati, koordinirati rad i razmjenjivati informacije. 

U cilju kvalitetnijeg provođenja Programa Centralna poljoprivredna savjetodavna služba i 
kantonalne poljoprivredne savjetodavne službe održavat će mjesečne on–line sastanke, a 
najmanje jednom godišnje u svakom kantonu će biti održan sastanak predstavnika Centralne 
poljoprivredne savjetodavne službe, kantonalnih, gradskih i općinskih službi s područja kantona. 

Kantonalne poljoprivredne savjetodavne službe u provođenju Programa sarađivat će sa 
općinskim službama koje imaju zaposlene savjetodavce upisane u Registar poljoprivrednih 
savjetodavaca koji vodi Federalno ministarstvo poljoprivrede, vodoprivrede i šumarstva. Način 
saradnje utvrdit će kantonalne, gradske i općinske poljoprivredne savjetodavne službe. 

 
 

5. PRAĆENJE REALIZACIJE PROGRAMA  
 

U skladu sa odredbama člana 9. stav (3) Zakona, kantonalne poljoprivredne savjetodavne 
službe dužne su Federalnom ministarstvu poljoprivrede, vodoprivrede i šumarstva dostavljati: 

1. kvartalne izvještaje o realizovanju aktivnosti planiranih godišnjim programom rada za 
područje svoje administrativne nadležnosti i 

2. godišnje izvještaje o realizovanju aktivnosti planiranih godišnjim programom rada za 
područje svoje administrativne nadležnosti.  

 

U skladu sa članom 13. stav (2). Pravilnika o metodama savjetodavnog rada („Službene 
novine Federacije BiH“, broj 44/14) u kvartalnom izvještaju za svaku realizovanu aktivnost 
potrebno je navesti primijenjenu metodu savjetodavnog rada.  

Prilog. 1. Područja savjetovanja (tehničko-tehnološka savjetovanja) 

1 - TEHNIČKO – TEHNOLOŠKA SAVJETOVANJA U BILJNOJ PROIZVODNJI  

1.1. Tehničko - tehnološka savjetovanja u ratarstvu i povrtlarstvu 

R.br. Teme Podteme 

1. Plodored 
Plodo-smjena i poljo-smjena 
Ratarski plodored, povrtlarski plodored, kombinovani 
plodored 

2. Obrada zemljišta 
Osnovna i predsjetvena obrada zemljišta 
Sistemi obrade za pojedine kulture (klasična obrada, 
konzervirana/reducirana obrada) 

3. Đubrenje 

Hemijska kontrola plodnosti zemljišta 
Đubrenje stajnjakom, osokom, kompostom, priprema, njega i 
čuvanje komposta i osoke, način i vrijeme primjene 
Đubrenje čvrstim mineralnim đubrivima 
Odabir i priprema tečnih mineralnih đubriva, folijarna ishrana 
ratarskih i povrtlarskih kultura 

4. 
Sjetva, sadnja usjeva, odabir 

sortimenta 

Izbor proizvodnje: plan sjetve/sadnje 
Odabir sorte/hibrida 
Proizvodnja silaže, zelene mase i sijena (izbor biljne vrste, 
sorte/hibrida i tehnologije) 

5. Njega usjeva 

Vrijeme i način izvođenja, broj operacija, izbor oruđa, 
mehaničke mjere njege (valjanje, drljanje, međuredna obrada, 
okopavanje, plijevljenje i ogrtanje) 
Fizičke i biološke mjere njege 
Navodnjavanje, izbor sistema za navodnjavanje, određivanje 
norme i vremena zalijevanja, kvalitet vode za zalijevanje 

6. Žetva i ubiranje usjeva 
Određivanje optimalnog momenta žetve, vađenja, berbe, 
postupak ubiranja usjeva, utovar i prijevoz 

7. Skladištenje usjeva 

Izbor i način skladištenja 
Uslovi čuvanja, vlaga i zdravstveno stanje proizvoda, priprema 
objekta u cilju stvaranja adekvatnih preduslova za skladištenje 
Mogućnosti proširivanja skladišnih kapaciteta i prilagođavanje 
proizvodnjama na poljoprivrednom gazdinstvu 
Nabavka, smještaj i čuvanje repromaterijala 

8. Savjeti poljoprivrednicima u 
izvanrednim/kritičnim 

situacijama 

Izmrzavanje usjeva, slabo nicanje zbog kvaliteta sjemena, grad, 
poplava, suša i sl. i procjena štete 

 

1.2. Tehničko - tehnološka savjetovanja u voćarstvu 

R.br Teme Podteme 

1. Zasnivanje zasada 

Izbor lokacije (klimatsko – zemljišni uslovi, blizina tržišta i dr.) 
Izbor vrste, sorte i podloge prilagođene uslovima uzgoja 
Sadnja: pravac redova, raspored sorti, izbor uzgojnog oblika, 
razmak sadnje, postavljanje podrške, kopanje rupa 

2. Obrada zemljišta 
Popravka, priprema, osnovna i dopunska obrada zemljišta 
Održavanje i korištenje zemljišta 
Primjena mehanizacije u obradi zemljišta 

3. 
Savjeti poljoprivrednicima u 

vezi navodnjavanja 
Izbora sistema za navodnjavanje i njegovo postavljanje 
Vrijeme i norma navodnjavanja 

4. Ishrana voćaka 
Uzimanje uzoraka i analiza zemljišta prije podizanja nasada, 
izbor, norma, vrijeme i način gnojidbe 

5. Rezidba Rezidba po vremenu izvođenja (zimska i ljetna) 

Rezidba stabala u formiranju uzgojnog oblika 
Rezidba u rodu (regulisanje rodnosti) 
Rezidba za podmlađivanje stabala 
Prekalemljivanje (rezidba za promjenu sorte) 

6. Berba plodova 

Određivanja optimalnog vremena berbe, način berbe i izbor 
ambalaže 
Izbor i priprema skladišta, načina skladištenja i održavanja 
režima čuvanja plodova 

7. Skladištenje i transport 
Priprema plodova za skladištenje 

Transport 

8. Prerada plodova 

Način prerade plodova 
Sušenja 
Proizvodnja voćne rakije 
Ostali načini prerade 

9. Priprema za tržište Sortiranje plodova – klasificiranje i priprema za prodaju 

 

1.3. Tehničko - tehnološka savjetovanja u vinogradarstvo 

R.br. Teme Podteme 

1. 
Ekološki uslovi za uzgoj 

vinove loze 
Geografski, zemljišni i klimatski uslovi za uzgoj vinove loze 

2. Zasnivanje vinograda 

Izbor sorte i podloge, priprema zemljišta za sadnju, analiza 
zemljišta i meliorativno đubrenje 
Izbor položaja zasada, organizacija parcele za sadnju, izbor 
pravca redova, razmak sadnje, nasloni za vinovu lozu, posebne 
agrotehničke mjere u vrijeme zasnivanja nasada, priprema 
zemljišta za zasnivanje vinograda (rigolanje, tanjiranje, drljanje 
i sl.), sadnja 

3. Formiranje uzgojnog oblika 
Formiranje uzgojnog oblika i rezidba u formiranju uzgojnih 
oblika 

4. Navodnjavanje 

Izbor sistema za navodnjavanje i njegovo postavljanje, vrijeme 
i norma navodnjavanja vinskih sorti 
Izbor sistema za navodnjavanje i njegovo postavljanje, vrijeme 
i norma navodnjavanja stonih sorti 

5. 
Agrotehničke mjere u 

vinogradu u eksploataciji 

Utvrđivanje potrebe vinove loze za hranjivim elementima - 
uzimanje uzoraka i analiza zemljišta, izbor đubriva, norma, 
vrijeme i način đubrenja 
Obrada zemljišta nakon perioda vegetacije (zatravljivanje, 
zastiranje, podrivanje, proljetna duboka obrada i sl.)  
Obrada zemljišta tokom perioda mirovanja (zagrtanje, duboka 
obrada bez zagrtanja i sl.) 
Primjena mehanizacije u obradi zemljišta 
Rezidba za rod (regulisanje rodnosti), rezidba za obnovu starih 
i iznurenih čokota i zelena rezidba (vinskih i stonih sorti 
grožđa) 

4. 

Berba, transport i skladištenje 
grožđa 

 

Utvrđivanje optimalnog vremena berbe, organizacija i berba, 
ambalaža i transport vinskog grožđa 

Utvrđivanje optimalnog vremena berbe, organizacija i berba, 
ambalaža, klasifikacija, pakovanje, transport  stolnog grožđa i 
priprema za prodaju/plasman/tržište 

5. Prerada grožđa 
Proizvodnja vina, rakije i sokova 
Ostali načini prerade i čuvanja grožđa 

 

1.4. Savjetovanje za primjenu sredstava za zaštitu bilja 

R.br. Teme Podteme 

1. 
Primjena sredstava za zaštitu 

bilja i ostale mjere zaštite 
(fizičke, mehaničke) 

Odabir odgovarajućih sredstava za zaštitu poljoprivrednog 
bilja na otvorenom i u zatvorenom prostoru  - aktivne materije 
čija je upotreba dozvoljena za pojedine kulture 
Određivanje odgovarajuće doze na osnovu podataka o štetnom 
organizmu, vrsti bilja i veličini parcele i blizini voda, način 
primjene i propisana karenca 
Odabir i provjera ispravnosti opreme i mehanizacije u zaštiti 
bilja, dezinfekcija opreme, mehanizacije i transportnih 
sredstava u svrhu sprječavanja širenja štetnih organizama 
Primjena sredstava za zaštitu ratarskih kultura 
Primjena sredstava za zaštitu povrtlarskih kultura 
Primjena sredstava za zaštitu voćarskih kultura 
Primjena sredstava za zaštitu vinogradarskih kultura 
Primjena sredstava za zaštitu kultura gajenih u zatvorenom 
prostoru 

2. 
Uzgoj sorti tolerantnih na 

bolesti i štetočine 
 

3. 
Savjeti u vezi sa skladištenjem 

poljoprivrednih proizvoda 

Preventivno tretiranje skladišnog prostora i pomoć u 
intervenciji u zaraženim skladištima (određivanje vrste, doze, 
vremena i načina primjene preparata) 

4. 

Savjeti u vezi sa zaštitom na 
radu i zaštitom životne 

sredine prilikom primjene 
sredstava za zaštitu bilja 

Rukovanje preparatima u zaštiti bilja – mjere lične zaštite 
prilikom primjene sredstava u zaštiti bilja 
Primjena HTZ opreme 
Zaštita životne sredine prilikom primjene sredstava za zaštitu 
bilja 

 

1.5. Savjetovanja u korištenju mehanizacije 

R.br. Teme Podteme 

1. 

Savjeti u vezi sa vučno - 
pogonskim jedinicama u 
ratarstvu, povrtlarstvu, 

voćarstvu i vinogradarstvu 

Izbor, pravilno rukovanje i održavanje: pogonskih jedinica i 
motori SUS, elektromotori, turbine, hidro motori, vjetreni 
motori 
Izbor, pravilno rukovanje: jednoosovinskih, standardnih,  
zglobnih, kompaktnih traktora, traktora gusjeničara, 
traktorskih nosača oruđa, mobilnih mostova, samohodnih 
nosača oruđa, vučnih vozila 

2. 
Savjeti u vezi sa opremom za 

ishranu biljaka 

Izbor, pravilno rukovanje i održavanje: oprema za utovar, 
pretovar transport i rasturanje čvrstog stajskog đubriva 
Izbor pravilno rukovanje: opreme za utovar, pretovar,  
transport i rasturanje granuliranih mineralnih đubriva 

3. 
Savjeti u vezi sa 

mehanizacijom za obradu 
zemljišta 

Izbor pravilno rukovanje i održavanje mehanizacije za osnovnu 
obradu zemljišta 
Izbor, pravilno rukovanje i održavanje mehanizacije za 
predsjetvenu pripremu zemljišta 

 

2. TEHNIČKO – TEHNOLOŠKA SAVJETOVANJA U STOČARSKOJ PROIZVODNJI  

R.br. Teme Podteme 

1. Njega životinja 
Postupak sa životinjama – briga o općoj dobrobiti životinja, 
higijena životinja, njega papaka, rezanje kljuna i prostirka 

2. 
Tehnologija pripreme kabastih hranjiva, zelene mase, zeleni i 
krmni konvejer, silaža, sijeno, sjenaža, priprema stočne hrane 
na bazi naknadnih, postrnih usjeva i nus-proizvoda 

Ishrana životinja (sve vrste 
životinja i živine svih uzrasta) 

 

Priprema koncentratnih hranjiva, pravilan izbor komponenti s 
obzirom na njihovu cijenu (ako poljoprivrednik sam priprema 
koncentrat) 
Način hranjenja i količina hrane u zavisnosti od uzrasta i 
proizvodnog ciklusa životinja, skladištenje i čuvanje sirovina za 
stočnu hranu – čuvanje stočne hrane 
Korištenje pašnjaka i livada (kultivacija pašnjaka, način 
iskorištavanja pašnjaka) 

3. Muža i higijena muže 

Higijena osobe koja muze (pranje i dezinfekcija ruku, nošenje 
zaštitne odjeće i obuće), broj muža, pranje vimena i postupak 
sa vimenom, upotreba i održavanje aparata (sistema) za mužu, 
postupak sa mlijekom nakon muže (prijem i hlađenje) 

4. 

Sistemsko držanje životinja, 
izgradnja i adaptacija 

stočarskih objekata, postupak 
sa stajnjakom 

Sistem držanja – slobodni, vezani, kombinirani, izbor lokacije 
za izgradnju staje, građevinski, tehnološki, ekonomski i drugi 
principi za izgradnju ili adaptaciju staje, mikroklimatski uslovi 
u objektima (temperatura, gasovi, vlažnost, osvjetljenje, 
prašina, grijanje) 
Oprema i uređaji u objektima za smještaj stoke (hranilice, 
pojilice, izmuzišta), izgradnja objekta za pripremu i smještaj 
stočne hrane, izgradnja (adaptacija) depoa za stajnjak, osoku i 
postupak sa stajnjakom, osokom, higijena stočarskog objekta: 
pranje objekta i opreme, mehaničko čišćenje, dezinfekcija, 
deratizacija, dezinsekcija 

6. Obrt stada 
Planski obrt stada (godina), obračunski obrt (mjesečni, 
kvartalni), remont stada 

7. 
Izbor mehanizacije, rukovanje 

i održavanje 
 

 

3. Tehničko – tehnološka savjetovanja u pčelarstvu 

R.br. Teme Podteme 

1. 
Tehnika rada sa pčelama, 
pčelinjak i oko pčelinjaka 

Važnost selidbe pčela i ponašanje pčelara na novim lokacijama 
Šećerno - medne pogače i sirup 

 

4. EKONOMSKA SAVJETOVANJA  

R.br. Teme Podteme 

1. Upravljanje PG-om 

Pružanje informacija u vezi sa registracijom PG-a 
(Registar PG-a i registracija obrta) 
Davanje savjeta o vođenju evidencija o rezultatima 
poslovanja na PG-u 
Praćenje i analiza troškova, pomoć pri izradi kalkulacija 
pokrića varijabilnih troškova po pojedinim 
proizvodnjama, savjetovanje vezano za isplativost 
pojedinih proizvodnji  
Izrada zbirne kalkulacije za PG u cjelini 

2. 
Pružanje pomoći vezano za poslovno 
planiranje i upravljanje rizicima u 
poljoprivredi 

Pružanje pomoći u vezi sa izradom jednostavnih 
poslovnih planova 
Davanje informacija u vezi sa mogućnostima dobivanja 
povoljnih kreditnih sredstava (Razvojna banka 
Federacije BiH i komercijalne banke) 

3. 
Informiranje poljoprivrednika o 
novim mjerama agrarno –ekonomske 

Davanje informacija o mogućnosti, načinu i uslovima 
korištenja podsticajnih sredstava iz budžeta svih nivoa 
vlasti i međunarodnih projekata 

politike (zakonska regulativa i
podzakonski propisil

Savjetovanje u svezi pripreme dokumentacije,
pomaganje u popunjavanju obrazaca za podno5enje
zahtjeva, tun'!adenj e propisa

4.

Davanje informacija
poljoprivrednicima o trZi5tu
polj oprivredno-prehrambenih
proizvoda i inputa

Davanje savieta u svezi najpovoljnijih cijena i
mogufnosti nabave: inputa, stoke, opreme i
mehanizacije
Davanje savjeta u svezi: pronalaska kanala prodaje i
promocile fmarketing)
Poveianje razina znanja poljoprivrednika iz oblasti
udruZivanja - afirmacija zadruinog organiziranja i
udruZivanja poljoprivrednika, zajednidkog plasmana
proizvoda na trZiSte

5.

Savjetovanje u svezi organizacije
dopunske djelatnosti na
poljoprivrednom gazdinstvu (prerada
i prodaja na PG-u, seoski turizam,
domada radinostl

PruZanje pomoii u svezi izradejednostavnih poslovnih
planova u svezi uvoclenja dopunske djelatnosti na pG-u;

Davanje informacija o mogudnosti, nadinu i uvjetima
kori5tenja poticajnih sredstava po modelu ruralnog
razvitka - dopunske dielatnosti na PG-u

